
Á Á pañcatriṃśaḥ sargaḥ Á Á
mālyavatā rāvaṇasya śrīrāmēṇa saha sandhikaraṇāya

prabōdhanam

tēna śaṅkhavimiśrēṇa
bhērīśabdēna nādinā Á

upayāti mahābāhū
rāmaḥ parapurañjayaḥ Á Á 6.35.1 Á Á

taṃ ninādaṃ niśamyātha
rāvaṇō rākṣasēśvaraḥ Á

muhūrtaṃ dhyānamāsthāya
sacivānabhyudaikṣata Á Á 6.35.2 Á Á

atha tān sacivāṃstatra
sarvānābhāṣya rāvaṇaḥ Á

sabhāṃ sannādayan sarvā -
mityuvāca mahābalaḥ Á Á 6.35.3 Á Á

jagatsantāpanaḥ krūrō -
’garhayan rākṣasēśvaraḥ Á



yuddhakāṇḍam pañcatriṃśaḥ sargaḥ

taraṇaṃ sāgarasyāsya
vikramaṃ balapauruṣam Á Á 6.35.4 Á Á

yaduktavantō rāmasya
bhavantastanmayā śrutam Á

bhavataścāpyahaṃ vēdmi
yuddhē satyaparākramān Á

tūṣṇīkānīkṣatō’nyōnyaṃ
viditvā rāmavikramam Á Á 6.35.5 Á Á

tatastu sumahāprājñō
mālyavān nāma rākṣasaḥ Á

rāvaṇasya vacaḥ śrutvā
iti mātāmahō’bravīt Á Á 6.35.6 Á Á

vidyāsvabhivinītō yō
rājā rājan nayānugaḥ Á

sa śāsti ciramaiśvarya -
marīṃśca kurutē vaśē Á Á 6.35.7 Á Á

sandadhānō hi kālēna
vigṛhṇaṃścāribhiḥ saha Á

svapakṣē vardhanaṃ kurva -
nmahadaiśvaryamaśnutē Á Á 6.35.8 Á Á

hīyamānēna kartavyō
rājñā sandhiḥ samēna ca Á

na śatrumavamanyēta
jyāyān kurvīta vigraham Á Á 6.35.9 Á Á

www.prapatti.com 2 Sunder Kidāmbi



yuddhakāṇḍam pañcatriṃśaḥ sargaḥ

tanmahyaṃ rōcatē sandhiḥ
saha rāmēṇa rāvaṇa Á

yadarthamabhiyuktō’si
sītā tasmai pradīyatām Á Á 6.35.10 Á Á

tasya dēvarṣayaḥ sarvē
gandharvāśca jayaiṣiṇaḥ Á

virōdhaṃ mā gamastēna
sandhistē tēna rōcatām Á Á 6.35.11 Á Á

asṛjad bhagavān pakṣau
dvāvēva hi pitāmahaḥ Á

surāṇāmasurāṇāṃ ca
dharmādharmau tadāśrayau Á Á 6.35.12 Á Á

dharmō hi śrūyatē pakṣa
amarāṇāṃ mahātmanām Á

adharmō rakṣasāṃ pakṣō
hyasurāṇāṃ ca rākṣasa Á Á 6.35.13 Á Á

dharmō vai grasatē’dharmaṃ
yadā kṛtamabhūd yugam Á

adharmō grasatē dharmaṃ
yadā tiṣyaḥ pravartatē Á Á 6.35.14 Á Á

tat tvayā caratā lōkān
dharmō’pi nihatō mahān Á

adharmaḥ pragṛhītaśca
tēnāsmad balinaḥ parē Á Á 6.35.15 Á Á

sa pramādāt pravṛddhastē -
’dharmō’hirgrasatē hi naḥ Á

vivardhayati pakṣaṃ ca
surāṇāṃ surabhāvanaḥ Á Á 6.35.16 Á Á

viṣayēṣu prasaktēna
yatkiñcitkāriṇā tvayā Á

ṛṣīṇāmagnikalpānā -
mudvēgō janitō mahān Á Á 6.35.17 Á Á

tēṣāṃ prabhāvō durdharṣaḥ
pradīpta iva pāvakaḥ Á

tapasā bhāvitātmānō
dharmasyānugrahē ratāḥ Á Á 6.35.18 Á Á

mukhyairyajñairyajantyētē
taistairyattē dvijātayaḥ Á

juhvatyagnīṃśca vidhivad
vēdāṃścōccairadhīyatē Á Á 6.35.19 Á Á

abhibhūya ca rakṣāṃsi
brahmaghōṣānudīrayan Á

diśō vipradrutāḥ sarvāḥ
stanayitnurivōṣṇagē Á Á 6.35.20 Á Á

ṛṣīṇāmagnikalpānā -
magnihōtrasamutthitaḥ Á

ādattē rakṣasāṃ tējō
dhūmō vyāpya diśō daśa Á Á 6.35.21 Á Á

tēṣu tēṣu ca dēśēṣu
puṇyēṣvēva dṛḍhavrataiḥ Á

caryamāṇaṃ tapastīvraṃ
santāpayati rākṣasān Á Á 6.35.22 Á Á

dēvadānavayakṣēbhyō
gṛhītaśca varastvayā Á

manuṣyā vānarā ṛkṣā
gōlāṅgūlā mahābalāḥ Á

balavanta ihāgamya
garjanti dṛḍhavikramāḥ Á Á 6.35.23 Á Á

utpātān vividhān dṛṣṭvā
ghōrān bahuvidhān bahūn Á

vināśamanupaśyāmi
sarvēṣāṃ rakṣasāmaham Á Á 6.35.24 Á Á

kharābhistanitā ghōrā
mēghāḥ pratibhayaṅkarāḥ Á

śōṇitēnābhivarṣanti
laṅkāmuṣṇēna sarvataḥ Á Á 6.35.25 Á Á

rudatāṃ vāhanānāṃ ca
prapatantyaśrubindavaḥ Á

rajōdhvastā vivarṇāśca
na prabhānti yathāpuram Á Á 6.35.26 Á Á

vyālā gōmāyavō gṛdhrā
vāśyanti ca subhairavam Á

praviśya laṅkāmārāmē
samavāyāṃśca kurvatē Á Á 6.35.27 Á Á

kālikāḥ pāṇḍurairdantaiḥ
prahasantyagrataḥ sthitāḥ Á

striyaḥ svapnēṣu muṣṇantyō
gṛhāṇi pratibhāṣya ca Á Á 6.35.28 Á Á

gṛhāṇāṃ balikarmāṇi
śvānaḥ paryupabhuñjatē Á

kharā gōṣu prajāyantē
mūṣakā nakulēṣu ca Á Á 6.35.29 Á Á

mārjārā dvīpibhiḥ sārdhaṃ
sūkarāḥ śunakaiḥ saha Á

kinnarā rākṣasaiścāpi
samēyurmānuṣaiḥ saha Á Á 6.35.30 Á Á

pāṇḍurā raktapādāśca
vihagāḥ kālacōditāḥ Á

rākṣasānāṃ vināśāya
kapōtā vicaranti ca Á Á 6.35.31 Á Á

cīcīkūcīti vāśantyaḥ
śārikā vēśmasu sthitāḥ Á

patanti grathitāścāpi
nirjitāḥ kalahaiṣibhiḥ Á Á 6.35.32 Á Á

pakṣiṇaśca mṛgāḥ sarvē
pratyādityaṃ rudanti tē Á

karālō vikaṭō muṇḍaḥ
puruṣaḥ kṛṣṇapiṅgalaḥ Á Á 6.35.33 Á Á

kālō gṛhāṇi sarvēṣāṃ
kālē kālē’nvavēkṣatē Á

ētānyanyāni duṣṭāni
nimittānyutpatanti ca Á Á 6.35.34 Á Á

viṣṇuṃ manyāmahē rāmaṃ
mānuṣaṃ rūpamāsthitam Á

nahi mānuṣamātrō’sau
rāghavō dṛḍhavikramaḥ Á Á 6.35.35 Á Á

yēna baddhaḥ samudrē ca
sētuḥ sa paramādbhutaḥ Á

kuruṣva nararājēna
sandhiṃ rāmēṇa rāvaṇa Á

jñātvāvadhārya karmāṇi
kriyatāmāyatikṣamam Á Á 6.35.36 Á Á

idaṃ vacastasya nigadya mālyavān
parīkṣya rakṣōdhipatērmanaḥ punaḥ Á

anuttamēṣūttamapauruṣō balī
babhūva tūṣṇīṃ samavēkṣya rāvaṇam Á Á 6.35.37 Á Á

Á Á ityārṣē śrīmadrāmāyaṇē vālmīkīyē ādikāvyē

yuddhakāṇḍē pañcatriṃśaḥ sargaḥ Á Á

